
Norazlina Abd Jalil

From: Mohd Amerul Shafiz Bin Hasbullah <amerul@uum.edu.my>
Sent: Monday, 18 May, 2020 12:05 PM
To: norazlinaabdjalil@gmail.com
Subject: FW: Mantan Naib Canselor Ke-7 Dilantik Sebagai Ketua Pengarah Pendidikan Tinggi

From: UUM CORPORATE COMM.  
Sent: 04 Mei 2020 23:31 
To: UUM - All Staff <uumnet@uum.edu.my>; UUM - All Students <studentnet@uum.edu.my> 
Subject: Mantan Naib Canselor Ke-7 Dilantik Sebagai Ketua Pengarah Pendidikan Tinggi 

"UUM : UNIVERSITI PENGURUSAN TERKEMUKA" 
            (THE EMINENT MANAGEMENT UNIVERSITY) 
  
Oleh: H. Rasidah H. Rodzi dan Nordiana Shafiee 
Gambar oleh: KPT dan UUM Corporate Comm. 

UUM ONLINE: Kementerian Pengajian Tinggi (KPT) mengumumkan pelantikan Mantan Naib Canselor Ke-
7, Prof. Dato' Seri Dr. Mohamed Mustafa Ishak sebagai Ketua Pengarah Pendidikan Tinggi yang baharu 
berkuatkuasa hari ini. 
 
Penyerahan surat pelantikan disempurnakan oleh Ketua Setiausaha Kementerian Pengajian Tinggi (KPT), 
Datuk Seri Dr. Mazlan Yusoff dengan disaksikan Menteri Pengajian Tinggi, Dato' Dr. Noraini Ahmad. 
 
Sementara itu, Naib Canselor UUM, Prof. Dato’ Dr. Ahmad Bashawir Abdul Ghani merakamkan ucapan 
tahniah kepada Prof. Dato’ Seri Dr. Mohamed Mustafa di atas pelantikan tersebut. 
 
Menurutnya, beliau dan seluruh warga UUM berasa amat bangga apabila Ketua Pengarah Pendidikan 
Tinggi dipilih dari kalangan Profesor UUM. 
 
“Saya yakin dengan ketokohan dan pengalamannya, beliau akan dapat menerajui Jabatan Pendidikan 
Tinggi, KPT dengan lebih cemerlang lagi. 
 
“Saya juga berharap beliau dapat terus membantu UUM dalam membina   kecemerlangan ke persada 
antarabangsa, sekali gus melonjakkan nama, imej dan prestasi UUM di mata dunia,” katanya dalam aluan 
di Mesyuarat Senat, hari ini. 
 
Prof. Dato’ Seri Dr. Mohamed Mustafa memulakan karier awal beliau di UUM sebagai tutor, diikuti sebagai 
seorang pensyarah. Beliau juga pernah memegang beberapa jawatan pentadbiran UUM antaranya 
sebagai Pengarah Pusat Hal Ehwal dan Kerjasama Antarabangsa, Dekan Pusat Pengajian, Timbalan Naib 
Canselor (Hal Ehwal Pelajar dan Alumni), Timbalan Naib Canselor (Akademik & Antarabangsa) dan 
seterusnya sebagai Naib Canselor Ke-7 mulai Jun 2010 hingga 2018. 
 
Beliau adalah lulusan Doktor Falsafah (PhD) dalam Sosiologi Politik dari University of Leeds, United 
Kingdom dan merupakan Profesor dalam bidang politik dan pengajian antarabangsa di UUM Kuala 
Lumpur. 

